
} !
Si los junta el Capital,
hay modos de caballero.
iPoderoso, don Dinero, }'
haz mds debates tal cual!

UTS TU YICH CHAKTE'OB YEETEL TS'ONO’'OTO’OB

Ich kaastelan t'aane’ k'ajoolta’an beey gallineta
americana (Gallinula galeata), tagiiita del norte,
gallareta pico rojo, polla negra, ichil uldak'o'ob.
Juntdul ch'iich’ kaja’an tu jaal ja'iloob u Petenil
Yucatan. Suuk u yila'al ti' chakte'ob, ts'ono'oto'ob
yéetel ja’, u ya'abile’ ti’ le yano'ob Quintana Roo.

Suuka'an u jaantik i'inajo'ob yéetel
xiiwo'ob, ba'ale’ ku jaantik xan xnook’olo’'ob,
ik'elo’ob yéetel turicho’ob; mantats’ a
ka'akatuul yaniko'ob.

ANA RAMIREZ
0OCHEL GUILLERMO SG

Ya'abach tu’ux ku yantal, ma’' chéen
Méxicoi’, beyxan tu xamanil Estados
Unidos, Centroamérica, yéetel yaan tak
tu’uxo’ob ti’ Sudamérica.

Ma’ sajbe’entsil yanik u ch'éejeli’, tumen
ya'abach tu'ux u k'i'itbesmubaaj, ts'o'oke’ kex ma’
mantats’ u muul yantal yéetel wiiniki’, le tu'ux
kaja'ane’ jujump'iitil u bin u k'askdunsa’al chéen
ba’axe’, tumen juntdul ch'iich’ suuka'an u péeke’,
u bin taanxel tu'uxe’, ku beetik ma’ u jaawali'.

Ma'’ juntdul ch'iich’ ti'al u yaalak'ta‘ali’,
kex tumen jach jats'uts: u k'u'uk'mele’ boox
yéetel tu taankelemile’ 6ol samal chak; kéen
nojochchajake’ u taan pole’ chak yéetel u koje’,
laayli’ beyo', yéetel k'ank’an, je‘el bix u xaawo'ob.

Piimpim u wiinkilal yéetel ku ja'atsal beey
juntaul ti’ le nukuch ch’iich'o'ob ku béeytal u
xik’'nal. U poole’ nojoch, yéetel u nojochile’
chéen ku chukik ichil 30 tak 35 centimetros.
U aalile’ ichil 192 yéetel 500 gramos.

